
GOUVÈNÈ CUOMO METE ALONÈ SEKTÈ PÒM ETA A EPI ANKOURAJE NOUYÒKÈ NAN “TASTE NY” PÒM 

OTÒN SA 

 

Pwodiktè Pòm New York Ap Tann Pi Bèl Rekòt Dènye ane sa yo  

 

Gouvènè Andrew M. Cuomo te ankouraje jodi a Nouyòkè ak touris ki soti nan eta vwazen yo vini nan 

“Taste NY” pòm ane sa kap fèt nan plis pase 654 plantasyon pòm epi sipòte sektè pòm New York lan 

pandan otòn lan. Pwodiktè pòm toupatou nan eta a ap vante rekòt pòm sa kòm pi bon rekòt depi plizyè 

ane apre pasaj siklòn ki te devaste anpil plantasyon pòm nan ane ki fenk pase yo.  

 

“Ak sezon otòn lan kap rive a, se pi bon lè pou goute varyete pwodi ki soti nan sektè pòm dinamik nou 

an, ” te deklare Gouvènè Cuomo. “Plantè pòm New York te pran yon move kou ak chalè prentan ak jèl 

byen bonè lane pase yo, men lane 2013 la parèt l ap youn nan meyè ane pou sektè a. Kidonk keseswa 

yon tat pòm oubyen yon donèt sid pòm, gen yon gwo varyete pwodi ki fèt al pòm ki gou anpil, epi mwen 

ankouraje Nouyòkè vizite yon plantasyon pòm lokal pandan otòn sa.” 

 

New York toujou klase dezyèm nan peyi a pou pwodiksyon pòm, ak Eta Washington ki vinn touswit apre 

li. Rekòt ane pase a, sepandan, te diminye sitou akòz yon prentan cho byen bonè ak annapre plizyè jèl ki 

te tiye boujon pòm yo. Pwonostik pou rekòt ane sa yo bon jiska prezan, epi Gouvènè a ap ankouraje tout 

Nouyòkè ak touris achte pwodi ki fèt ak pòm New York, vizite plantasyon pou fè keyèt pòm epi ede 

relanse sektè a nan lane 2013 la.  

 

Nan kòmansman ane a, chèchè nan Cornell University te anonse de nouvo varyete pòm te devlope nan 

tèt ansanm ak New York Apple Growers (NYAG). Dubbed SnapDragon ak RubyFrost, nouvo varyete yo te 

pase ozanviwon dizan nan devlopman ak tou yon lane nan yon pwosesis bay kliyan goute anvan yo te 

distribiye l pou piblik la. Toulede varyete yo pral sou stand fèm NYAG otòn sal, epi disi lane 2015 yo 

sipoze ap vann nan boutik manje nan tout eta a. W ap jwenn plis enfòmasyon sou SnapDragon ak 

RubyFrost isit la.  

 

Ou ka jwenn enfòmasyon sou kote Nouyòkè ka achte sid pòm ki grandi nan Eta New York, sid brit ak 

diven pòm tou sou sitwèb “Taste NY” la, sou  www.taste.ny.gov. Ou ka jwenn plis enfòmasyon sou sektè 

pòm New York la ak adrès 654 plantasyon pòm yo nan tout eta a sou sitwèb New York Apple Association 

an nan  www.nyapplecountry.com, epi pou jwenn plantasyon kote ou ka fè keyèt ki pi pre w la, ale sou 

www.nyapplecountry.com/pick.php.  

 

Jim Allen, Prezidan New York Apple Association, te di konsa, “Nou genyen yon rekòt milezim pòm ane sa 

nan kondisyon tanperati ideyal pou plant pouse, ak pi wo nivo kalite nan gou, gwosè ak koulè. Nouyòkè 

ak vizitè pral renmen pwodiksyon lakay ane sa. Nou prevwa tou yon sezon sid estraòdinè anpati grasa 

sik ki genyen anplis nan pòm ane sa. Mwen remèsye Gouvènè Cuomo pou sipò san fay li bay pòm New 

York.” 

 

Dean Norton, Prezidan New York Farm Bureau, te di konsa, “Pa gen anyen ki pi bon pase mòde nan yon 

pòm fre ki gen anpil ji, ou keyi nan pye bwa pandan yon bèl jounen otòn. Ane sa se yon ane esepsyonèl 

pou anpil plantasyon nou yo atravè eta a. Pòm yo anpil, epi New York Farm Bureau apresye pwojektè 

pèmanan Gouvènè a mete sou agrikilti New York. Nou espere tout moun ap soti ale nan yon plantasyon 

lokal ki tou pre yo. Sipòte agrikiltè lokal ou bon pou asyèt kominote w ak fanmi w.” 

 

Alòske pòm ap pouse tout kote nan eta a, gen anjeneral twa zòn ki pwodi plis pòm nan New York: sou riv 

sid Lake Ontario a, sou Hudson Valley a, ak sou anwo Lake Champlain Valley. 

